
   Bәşәr cəmiyyәtinin inkişafına nәzәr saldıqda bütün tarixi dövrlәrdә fövqәladә һalların baş verdiyi mәlum olur. Tarixi faktlar göstәrir ki, fövqәladә һalların әksәriyyәti həyat fəaliyyətinin pozulması, çoxsaylı insan ölümü, tәbii aləmdә ciddi dәyişikliklərin yaranması ilə, insanlara vә әtraf müһitә böyük ziyan dәymәsi ilә nәticәlәnmişdir. İnsan cәmiyyәtinin ilk dövrlәrindә fövqәladә һallar, әsasәn, tәbii xarakter daşımış vә kortәbii fәlakәtlәrlә әlaqәdar olmuşdur. Qeyd edәk ki, fövqәladә һallar öz xarakterinә görә tәbii, texnogen, epidemiolojı vә sosial xarakter daşıyır.
  Əsasən texnogen xarakterli FH-da texnogen faciələrin əsas səbəbi adətən insan faktorudur və texnogen qəza və fəlakətlərin əsas səbəbləri bunlardır:
· Texnoloji avadanlığın, nəqliyyat vasitələrinin və əsas istehsal fondlarının köhnəlməsi
· Təhlükəli və zərərli amillərin aşkar edilməsi və nəzarəti üçün cihazların aşağı keyfiyyətli olması və ya hasilatın kifayət qədər olmaması
· Sənayedə, nəqliyyatda, energetikada, kənd təsərrüfatında, həmçinin idarəetmə sistemlərində təhlükəsizliyə təminat sisteminin texnoloji cəhətdən etibarsızlığı
· Istehsalat standartlarının olmaması, zərərli və potensial təhlükəli istehsalat müəssisələrində işləyən peşəkarların məsuliyyət və səlahiyyətinin aşağı olması
· Yanğın, partlayış, kimyəvi, radiasion, bilolji təhlükəli maddələrin və texnologiyaların istifadə edilmə miqyasının artması
· Mümkün insan və maddi itki zərərlərini azaltmaq, həyata keçirərkən əlaqələndirilmənin olmaması
· Zərərli istehsalat və potensial təhlükəli obyektlərinin yaşayış zonalarına və həyat təminatlı sistemlərə yaxın yerləşməsi
· Potensial təhlükəli istehsalat və digər obyektlərinin vəziyyətinə nəzarətin lazımi səviyyədə olmaması
· Əhali və iqtisadiyyat obyektlərində işləyənlər üçün fərdi və kollektiv mühafizə vasitələrinin istehsal həcminin kəskin azalması
· Potensial təhlükəli obyektlərdə qəza baş verdikdə yerli xəbərdarlıq sistemlərinin olmaması.


Nəqliyyat qəzaları.
1. Avtomobil qəzaları 

2. Körpülərdə, dəmiryol keçidlərində və tunellərdə. Dəmiryolu nəqliyyatında qəzaların əsas səbəbi yollardakı, hərəkət vasitələrindəki, siqnalizasiya, mərkəzlə əlaqə və blokirovka qurğularındakı nasazlıqlar, dispetçerin səhvi, maşinistlərin diqqətsizliyi və səhlənkarlığıdır.  
3. Aviasiya və kosmik qəzalar 
4. Su nəqliyyatında – çay və gəmi sərnişin gəmilərində baş verən qəzalar
5. Miagistral boru kəmərlərində baş verən qəzalar və s.
Yanğın və partlayışlar.
Yanğın maddi sərvətlərin məhv olması və insanların həyat və sağlamlığının zərər çəkməsinə səbəb olan nəzarətdən çıxmış yanma prosesidir. Yanğının əsas səbəblərinə elektrik sistemlərində nasazlıq, texnoloji rejimin və yanğın təhlükəsizliyi qaydalarının pozulması və s misal göstərmək olar. Yanğının əsas təhlükəli amilləri istiliyin şüalanaraq yayılması, yüksək temperatur, tüstünün zəhərləyici təsiri və s. tüstülənmə nəticəsində ətrafı görmənin çətinləşməsidir.

Partlayış – qısa zaman kəsiyində müəyyən məhdud bir ərazidə böyük həcmdə enerjinin ayrılması ilə müşaiət olunan yanğındır. Partlayışın əsas zərbə endirici amilləri hava zərbə dalğası və müxtəlif əşyaların, texnoloji cihazların və partlayıcı qurğuların sınması ilə onların hisslərinin uçması ilə yaranan qəlp sahəsidir.

Güclü təsirə malik zəhərli maddələrin istehsalı və tullanması zamanı baş verən qəzalar. 
Bu, sənayedə və nəqliyyatda böyük miqdarda olan və dağıdılması zamanı atmosferdə asan yayılan və insanların kütləvi zəhərlənməsinə gətirib çıxaran zəhərli kimyəvi maddələrdir.
Qəza nəticəsində təhlükəli kimyəvi maddələr ilə zəhərlənmə - həmin maddələrin təəffüs, qidalanma orqanları vasitəsi ilə orqanizmə, eləcə də dəriyə, selikli qişaya düşməsi ilə baş verir. 
Əlamətləri: 
· Qıcıqlanma – öskürək, boğazda göynəmə və ağrılar, gözlərin yaşarması və ağrıması, sinədə ağrılar, başda ağrılar
· Mərkəzi sinir sistemi fəsadlarının çoxalması – baş ağrıları, baş gicəllənmələri, məst olma, qorxu hiss etmək, ürək bulanması, qusma, eyforiya vəziyyəti, hərəkətlərin koordinasiyasının pozulması, yuxusuzluq, ümumi süstlük, apatiya və s.

Radiasiya qəzası.
  Radioaktiv məhsulların atılması, yaxud lahiyədə onların təhlükəsiz istismarı üçün nəzərdə tutulmuş ərazidən kənarda ion şüalanması ilə nəticələnən və əhalinin şüalanması, ətraf mühitin çirklənməsinə səbəb olan, nüvə-enerji qurğuları, yaxud cihazlarının təhlükəsiz istismar qaydalarının pozulmasıdır. Qəza yanğın və ya partlayışlarla müşaiət oluna bilər. 
  Insana radiasiya təsiri müxtəlif orqanların həyati funksiyalarının pozulmasına, və ionlaşdırıcı şüalanmanın təsiri altında şüa xəstəliklərinin inkişafına səbəb olur. Radiasiyanın təsiri zamanı şüa xəstəliyi inkişaf edərək orqanizmin genetikasını pozur. 
Ən böyük radioaktiv qəzalardan biri də 1986-cı ildə Ukraynada – Çernobılda baş vermiş qəzadır. Üzərindən illər keçməsinə baxmayaraq törətdiyi fəsadlat hələ də özünü göstərməkdədir.         





Bioloji təhlükəli maddələrin tullanması ilə nəticələnən qəzalar.
 Bioloji təhlükəli maddələrkiçik miqdarda insan və heyvan orqanizminə düşərkən kütləvi infeksion xəstəliklər törədə biləcək maddələrdir. BMT-yəxüsusi təhlükəli infeksion xəstəliklər olan vəba, taun, təbii çiçək, qara yara və s.


Kommunal sistemlərdə qəzalar. 
  Elektrik enerjisi, kanalizasiya sistemləri, su və istilik sistemlərində baş verən qəzalar zamanı insan tələfatına az rast gəlinir. Kanalizasiya sistemlərində qəzalar ətraf ərazilərə kütləvi tullantıların atılması və sanitar-epidemioloji vəziyyətin pisləşməsi ilə nəticələnir.



Hidrodinamik qəza.
Hidrodinamik qurğunun, yaxud onun bir hissəsinin sıradan çıxması, dağılması və böyük miqdarda nəzarətdən çıxan su kütləsinin geniş ərazini basması ilə əlaqədar yaranan fövqəladə vəziyyətdir. Əsas potensial təhlükəli hidrotexniki qurğulara su bəndləri, suburaxıcı və susaxlayıcı qurğular (şlüzlər) aiddir.
Fəsadları:
· Su qovşaqlarının zərər çəkməsi, dağılması və funksiyalarını uzun və ya qısa müddətdə yerinə yetirə bilməməsi
· 2-12 metr hündürlüyündə olan hidrotexniki qurğuların dağılması nəticəsində 3-25 km/saat sürəti ilə hərəkət edən su dalğasının ətrafa yayılması ilə insanların zərər çəkməsi və dağıntıların olması
· Geniç ərazinin 0.5-10 metr və daha çox hündürlükdə su altında qalması ilə fəlakətli subasma.




Yaşayış, sənaye və ictimai bina, tikililərin və nəqliyyat kommunikasiyalarının qəflətən uçması.
Binanın tam yaxud hissə-hissə dağılması – binanın layihələşdirilməsi zamanı yol verilən səhvlər, tikinti işləri aparılan zaman  layihədən  kənaraçıxmalar, montaj qaydalarının pozulması, binada  işlər tamamlanmamış istismara verilməsi, istismar qaydalarının pozulması, eləcə də təbii və texnogen fəlakətlər nəticəsində yaranan fövqəladə vəziyyətdir.
Dağılmaya terror aktları, məişət qaz ötürücülərinin dügün istifadə olunmaması, od ilə düzgün davranmamaq, binalarda asan alışa və partlaya bilən maddələrin saxlanılması nəticəsində baş verən partlayışlar da səbəb ola bilər.

